
Asasara Emanuel Niko,

Ingerlatseqatigiiffinnut Namminersorlutik Oqartussanit pigineqartut ilaannut
ataatsimut ingerlatsinermut suliassaqarfik pillugu Inatsisartut suleriaasianni § 37
naapertorlugu Naalakkersuisunut apeqquteqarputit. Apeqqutigisatit uannit
akisassanngortinneqarsimapput.

Apeqqutigineqartut sammisanut Tusass-ip akisussaassuseqarneranut
aalajangiisinnaassuseqarneranullu piginnaatitaanerinut innersuussimmata
ingerlatseqatigiiffiup aqutsisuinut akissutissanik pissarsiniartoqarsimavoq.

Apeqqutigineqartut ima oqaasertaqarput:

1. Tusassip nunatsinni akigitaat taamatorluinnaq ukioq manna
inissisimaqqissappat?

Matumani § 37 naapertorlugu apeqqutigineqartut akiniareranni tassunga
atugassanik Tusass A/S-mit akissutissanik pissarsiniartoqarsimavoq, imaattunillu
akissuteqarpoq:

”Kalaallit Nunaanni inunnut aamma inuussutissarsiuteqartunut pisiniartunut
internetsikkut niuerfik ammanerulersinneqarsimavoq. Taamaattumik
internetsikkut niogqutissianik nioqquteqartunik allanik arlalinnut Tusass
unammillertuuvoq. Unammilleqatigiinneq pissutigalugu akinut
niogqutissianullu internetsimut tunngasutigut pilersaarutinut tunngasunik
Tusassi paasisitsisinnaanngilag.



Taamaattorli niuerniarnerup pitsaanerulernissaanut pisariillisarnissaanullu
Tusass ingerlaavartumik suliaqartuuvoq, taamaasilluni niogqutissat
tuniniakkavut tamakkerlutik pisiniartumut, ingerlatseqatigiiffimmut
piginnittumullu sapinngisamik naleqalersinneqarnissaat qulakkeerniarlugu.”

2. Tusassip nunatsinni isorliunerusuni flatrate imaatigut
kabeleqarfiusuni akinik assigiititsinera allanngortinneqarsinnaava?

Matumani § 37 naapertorlugu apeqqutigineqartut akiniarneranni tassunga
atugassanik Tusass A/S-mit akissutissanik pissarsiniartogarsimavoq, imaattunillu

akissuteqarpoq:

"Apeqqut 1-imut akissuteqaat Tusass A/S-p innersuussutigaa"

3. Tusassip flatrate tunniussinnaasai isorliunerusuni imaatigut
kabeleqarfiusuni quleriaammik kigaannerullutik taamaakkaluartoq

sooq akit assigiisinneqarpat?

Matumani § 37 naapertorlugu apeqqutigineqartut akiniarneranni tassunga
atugassanik Tusass A/S-mit akissutissanik pissarsiniartoqarsimavoq, imaattunillu

akissuteqarpoq:

”Nunap ilaani assigiinngitsuni internetsimik tunniussinermut teknologii
atorneqartoq aningaasatigut teknikikkullu assigiinngitsunik killeqarpoq.
Tamatuma internetsimut tunngasunik niogqutissiat akiisa, teknologiip
annertussusissaanut aalangiisuusut, ersersippaa. Attaveqaasersuutinik
malunnaateqarluartumik paasissutissanut amerlanerusunut atorsinnaasunik
pilersitsisoqassappat, tamanna aningaasaliissutinik annertuunik
naleqassaaq. Maannakkut teknologiitigut pisinnaasat eqqarsaatigalugit
tamanna Tusass A/S-mut aningaasaqarnikkut illersorneqarsinnaanngilaq.”

4. Tusassip flatrate tunniussinnaasai imaatigut kabeleqarfiusuni
kigaannerpaaq 5/1 Mbit kr. 499-inik akeqarpoq taavalu
isorliunerusuni sukkanerpaaq 4/1 Mbit kr. 899 akeqarluni, akii
nikingasorujussuupput, siunissami qaninnerpaami akinik
naleqqussaasoqarsinnaava?

Matumani § 37 naapertorlugu apeqqutigineqartut akiniarneranni tassunga
atugassanik Tusass A/S-mit akissutissanik pissarsiniartogarsimavoq, imaattunillu

akissuteqarpoq:



Apeqqut 1-imut akissuteqaat Tusass A/S-p innersuussutigaa.

Apeqqummut sagqummiunneqartumut allanik ilassutissaqanngilanga.

Inussiarnersumik inuulluaqqusillunga

